
«____» ______________ 20    թ.
No  ______________________


Տ Ե Ղ Ե Կ Ա Ն Ք
1999թ. հոկտեմբերի 8-ի «Ազատ առևտրի գոտու ստեղծման մասին համաձայնագրի մասնակից պետությունների միջև տեղաշարժվող ապրանքների մաքսային ձևակերպման և մաքսային հսկողության կարգի մասին համաձայնագրում փոփոխություններ կատարելու մասին արձանագրության հաստատման նպատակահարմարության մասին


«Ազատ առևտրի գոտու ստեղծման մասին համաձայնագրի մասնակից պետությունների միջև տեղաշարժվող ապրանքների մաքսային ձևակերպման և մաքսային հսկողության կարգի մասին համաձայնագիրը (այսուհետ` Համաձայնագիր) կնքվել է  1999թ. հոկտեմբերի 8-ին, որը Հայաստանի Հանրապետության համար ուժի մեջ է մտել 2000թ. դեկտեմբերի 27-ից: Համաձայնագրի հիմնական նպատակն է ԱՊՀ մասնակից պետությունների միջև ապրանքների մաքսային ձևակերպումների միասնականացված և պարզեցված ընթացակարգերի կիրառումը և առավել դյուրացված կարգով մաքսային հսկողության իրականացումը:
Սույն Համաձայնագիրը հիմնված է 1994թ. ապրիլի 15-ի Ազատ առևտրի գոտու մասին համաձայնագրի վրա, որի գործունեությունը 2011թ. հոկտեմբերի 18-ի ԱՊՀ մասնակից պետությունների կողմից ստորագրված Ազատ առևտրի գոտու մասին պայմանագրով (այսուհետ՝ Պայմանագիր) դադարեցվել է:
Համաձայնագրի դրույթների միասնական կիրառման նպատակով առաջանում է Համաձայնագրի և Պայմանագրի դրույթների համապատասխանեցման, ինչպես նաև Համաձայնագրի արդիականացման անհրաժեշտություն՝ ԱՊՀ մասնակից պետությունների օրենսդրությանը և ազատ առևտրի ռեժիմի կիրառման իրավական մեխանիզմների փոփոխություններին համապատասխան:
 Վերոգրյալը հիմք է հանդիսացել 1999թ. հոկտեմբերի 8-ի «Ազատ առևտրի գոտու ստեղծման մասին համաձայնագրի մասնակից պետությունների միջև տեղաշարժվող ապրանքների մաքսային ձևակերպման և մաքսային հսկողության կարգի մասին համաձայնագրում փոփոխություններ կատարելու մասին արձանագրության (այսուհետ` Արձանագրություն)  կնքման համար:
Արձանագրությամբ նախատեսված փոփոխությունները կրում են տեխնիկական բնույթ և վերաբերում են Համաձայնագրի հիմնական տեքստի խմբագրության արդիականացմանը:
ԱՊՀ տնտեսական խորհրդի 2019 թվականի մարտի 15-ի որոշմամբ Արձանագրությունը հավանության է արժանացել:
Արձանագրությունը ստորագրվել է 2019թ. մայիսի 31-ին:
Արձանագրությունում Հայաստանի Հանրապետության համար ֆինանսական պարտավորություններ նախատեսող, եկամուտների նվազեցման կամ ծախսերի ավելացման հանգեցնող դրույթներ առկա չեն: 
Արձանագրությունը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
     Արձանագրությունում ՀՀ Ազգային ժողովի կողմից վավերացման ենթակա դարձնող հիմքեր առկա չեն` ՀՀ Սահմանադրության 116-րդ հոդվածի 1-ին մասի 1-ին կետի և «Միջազգային պայմանագրերի մասին» ՀՀ օրենքի 10-րդ հոդվածի 2-րդ մասի 1-ին կետի դրույթների հիմքով: 
     Արձանագրությունը ենթակա է հաստատման «Միջազգային պայմանագրերի մասին» ՀՀ օրենքի 10-րդ հոդվածի 3-րդ մասի դրույթների հիմքով:
 ​     Հաշվի առնելով վերոգրյալը` հայտնում ենք, որ ՀՀ պետական եկամուտների կոմիտեն նպատակահարմար է համարում Արձանագրության հաստատումը:

